
Skýrsla stjórnar á aðalfundi Einingar-Iðju 12. apríl 2011 
 

Starfssvæði félagsins 

Starfssvæði félagsins er Akureyri, Dalvík, 

Fjallabyggð og allir hreppar Eyjafjarðarsýslu. 

Einnig Svalbarðsstrandar- og Grýtubakka-

hreppur í Suður-Þingeyjarsýslu. Varnarþing 

og heimili félagsins er á Akureyri. 
 

Félagsgjald 

Félagsgjald er 1% af öllum launum. Ekki er 

innheimt lágmarksgjald. 
 

Stjórn Einingar-Iðju síðasta starfsár 

Björn Snæbjörnsson formaður, Matthildur 

Sigurjónsdóttir varaformaður, Halldóra H. 

Höskuldsdóttir ritari, Anna Júlíusdóttir, 

Guðrún Þorbjarnardóttir, Hafdís Kristjáns-

dóttir, Ingvar Kristjánsson, Ingvar Örn Sigur-

björnsson, Kristbjörg Ingólfsdóttir, Margrét 

Jónsdóttir, Marsibil Kristjánsdóttir og 

Sigríður K. Bjarkadóttir. 
 

Starfsmenn 

Ein breyting varð á starfsárinu, Anna Guðný 

Guðmundsdóttir var ráðin til félagsins og 

starfar hún sem ráðgjafi hjá VIRK Starfs-

endurhæfingarsjóði.  

Starfsmenn félagsins eru: Anna Guðný 

Guðmundsdóttir, Ásgrímur Örn Hallgrímsson, 

Björn  Snæbjörnsson,  Brynja  Skarphéðinsd.,  

 

Elsa Sigmundsdóttir, Freydís Antonsdóttir, 

Íris Björk Árnadóttir, Margrét Einarsdóttir, 

Margrét Jónsdóttir, Matthildur Sigurjónsd., 

Nicole Kristjánsson, Sigrún Lárusdóttir og 

Þorsteinn E. Arnórsson. 
 

Svæðisfulltrúar 

Hjá félaginu starfa fimm svæðisfulltrúar sem 

staðsettir eru á fimm þéttbýlisstöðum utan 

Akureyrar. Þetta eru þau Guðrún Þorbjarnar-

dóttir í Hrísey, Hafdís Kristjánsdóttir í Ólafs-

firði, Ingvar Örn Sigurbjörnsson á Dalvík, 

Margrét Jónsdóttir á Siglufirði og Marzibil E. 

Kristjánsdóttir á Grenivík. 
 

Almenn starfssemi og þjónusta 

Starfsmenntastyrkir ........................ 690 

Styrkir úr sjúkrasjóði ..................... 1.783 

Orlofshús og styrkir ....................... 1.153 

Orlofsferðir og leiksýningar .......... 290 

Samtals    3.916 

Árið 2009 voru sambærilegar tölur  4.055 
 

Helstu styrkir úr félagssjóði síðasta starfsár 

Mæðrastyrksnefnd ......................... 600.000 

Krabbameinsfélag Akureyrar ........ 150.000 

Iðnaðarsafnið á Akureyri .............. 150.000 

 

 

 

Lykiltölur 

  

 
 

 

Tekjur  2010 2009 

Félagsgjöld ..................................... 100.174.411  93.695.965  

Sjúkrasjóðsgjöld ............................. 76.310.640  71.156.023  

Orlofssjóðsgjöld ............................. 38.996.333  36.859.718  

Húsaleiga ........................................ 18.126.432  15.328.166  

Aðrar tekjur .................................... 21.068.036  17.194.128  

Samtals tekjur ................................. 254.675.852  234.234.000  

Gjöld    

Styrkir til félagsmanna ................... 75.769.482  89.347.405  

Rekstur og viðhald fasteigna .......... 38.275.981  50.763.292  

Rekstrarkostnaður og afskriftir ...... 125.309.872  121.851.229  

Samtals gjöld .................................. 239.355.335  261.961.926  

Fjármagnsliðir ............................... 22.071.356  52.859.772  

Hreinar tekjur til ráðstöfunar ........ 32.049.308  28.269.880  
 

Félagatal 

 Aðalfélagar Svæðisráð Starfsgreinadeildir 

2010 7.080 1.533  2010 2009 2008 2007 2006 

2009 8.095 1.511 Opinbera deildin 2.815 2.612 2.301 2.029 1.694 

2008 7.801 1.489 Matvæla- og þjónustud. 3.931 3.482 3.480 2.489 2.263 

2007 7.002 1.529 Iðnaðar- og tækjadeild 1.777 2.001 2.020 1.451 1.153 

2006 6.669 1.281       

Fjárveitingar úr sjúkrasjóði 2010 

  Fjöldi  Upphæð 

Dagpeningar .................................................................... 163 50.691.616 

Dánarbætur ...................................................................... 19 2.620.000  

Bætur samtals   182 53.311.616  

Styrkir til félagsmanna    

Sjúkraþjálfun, sjúkranudd og Hjarta- og lungnastöðin ... 675 10.214.221  

Krabbameinsleit .............................................................. 229 721.914  

Líkamsrækt ...................................................................... 452 3.720.146  

Aðrir styrkir (gleraugu, heyrnartæki o.fl.) ....................... 245 3.728.018  

Styrkir til sjóðsfélaga samtals  1.601 18.384.299  

Bætur og styrkir til félagsmanna úr sjúkrasjóði 2010 1.783 71.695.915  
 

Stjórn Sjúkrasjóðs starfsárið 2010-2011 

Aðalmenn: Sigrún Lárusdóttir, Jakob Tryggvason og Lára Einarsdóttir. 

Varamenn: Sólveig Jónasdóttir, Valborg Aðalgeirsdóttir og Hulda Einarsdóttir. 
 

 

Félagsmönnum hefur fækkað þó nokkuð milli 

ára, t.d. vegna minni framkvæmda á svæðinu. 

Þá hefur fjöldi erlendra starfsmanna í félaginu 

fækkað mikið, en það má t.d. rekja til að 

vinnu við Héðinsfjarðargöng er lokið. Þeir 

sem greiða ekki félagsgjöld í tvö ár fá bréf frá 

félaginu og eru svo strikaðir út af skrá. 

Hafa ber í huga að mun fleiri einstaklingar, 

eða 8.523, borguðu félagsgjöld til Einingar-

Iðju á einhverjum tímapunkti í fyrra. Tvisvar 

á ári fá slíkir einstaklingar bréf frá Einingu-

Iðju og þeim boðið að ganga í félagið. Ef þeir 

neita ekki þá er litið svo á að þeir óski eftir 

inngöngu.  
 

Atvinnuleysisbætur 

Í lok árs 2010 voru 415 félagsmenn Einingar-

Iðju á atvinnuleysisskrá, þ.e.a.s. þeir sem létu 

draga af sér félagsgjöld af atvinnuleysis-

bótunum. Því miður er alltaf eitthvað um að 

fólk láti ekki draga af sér slík gjöld og tapi þar 

með réttindum. Þetta er fækkun um 35 ein-

staklinga frá árinu á undan. 
 

Námskeið frá síðasta aðalfundi 

Haldin voru allnokkur trúnaðarmannanám-

skeið í samvinnu við Félag málmiðnaðar-

manna á Akureyri, Félag verslunar- og 

skrifstofufólks Akureyri og nágrenni og Fag-

félagið. Mjög góð þátttaka var á námskeið-

unum og er gott er að fá nemendur frá fleiru 

en einu félagi á slík námskeið því þá koma 

fram sjónarmið frá ólíkum starfsgreinum. 

Tvö námskeið voru haldin fyrir dyraverði í 

samvinnu við Sýslumanninn á Akureyri. 35 

einstaklingar sátu námskeiðin sem tókust 

mjög vel. 

Einnig voru haldin þrjú námskeið í tælenskri 

matargerð, námskeið í jólaföndri, tvö tölvu-

námskeið fyrir byrjendur, tvö skrautskriftar-

námskeið og þrjú námskeið í skrautblóma-

gerð. 

Boðið var upp á ýmis önnur námskeið, t.d. 

kleinubakstur og skyndihjálp, en því miður 

var ekki næg þátttaka til að halda þau. 
 

Starfsmenntasjóðir 

Tengiliður við starfsmenntasjóðina Lands-

mennt, Ríkismennt og Sveitamennt er Brynja 

Skarphéðinsdóttir. Hún hefur einnig umsjón 

með félagslegri fræðslu hjá félaginu.  

Matthildur Sigurjónsdóttir sér um starfs- 

og tómstundanámskeið sem félagið heldur. 

Á síðustu árum hefur aukist mjög að fólk 

fari á ýmis námskeið sér til gagns og gamans, 

vegna vinnunnar, til sjálfstyrkingar og tóm-

stunda. Þetta hefur verið gert auðveldara eftir 

að Landsmennt, Ríkismennt og Sveitamennt 

voru stofnaðir.  

Á síðasta ári fengu alls 690 félagsmenn, 

469 konur og 221 karl, einstaklingsstyrki úr 

sjóðunum. Samtals að upphæð kr. 16.555.716.  

Aldursdreifing styrkþega 

Aldur Fjöldi 

17-20 ára ..... 22 

21-30 ára ..... 236 

31-40 ára ..... 138 

41-50 ára ..... 137 

51-60 ára ..... 116 

61-70 ára ..... 41 
 

Hvaða námskeið eða nám er um að ræða? 

Íslenska fyrir útlendinga ................... 48 

Tölvunám/námskeið ......................... 11 

Aukin ökuréttindi .............................. 17 

Bílpróf ............................................... 15 

Náms- og kynnisferðir ...................... 2 

Tungumálanám ................................. 27 

Framhaldsnám .................................. 101 

Háskólanám ...................................... 111 

Tómstundanámskeið ......................... 88 

Starfsnám .......................................... 157 

Annað ............................................... 113 
 

Hverjir sóttu námskeiðin? 

Starfsmenn á almenna markaðinum .. 351 

Sveitafélagsstarfsmenn ...................... 313 

Ríkisstarfsmenn ................................. 26 
 

Leikhús 

Rúmlega 100 eldri félagsmenn fóru í boði 

félagsins og sáu leikritið „Lífið liggur við!“ 

sem sýnt var á Melum í Hörgárdal.  
 

Orlofsmál 

Sumarið 2010 stóð félagið fyrir þremur 

ferðum. 

 50 fóru til Þýskalands og Slóveníu. 

 38 fóru í Herðubreiðarlindir, Dreka og 

Kverkfjöll. 

 92 fóru í eins dags ferð fyrir eldri félags-

menn í Bárðardal og Mývatnssveit. 
 

„Vika að eigin vali“ 

Í fyrra voru í boði 200 styrkir sem kallast 

„Vika að eigin vali“ Hver styrkur er að upp-

hæð kr. 13.000 og voru þeir vel nýttir af 

félagsmönnum. 
 

 

Orlofshús 

Á árinu 2010 voru tæplega átján orlofshús og 

fjórar orlofsíbúðir í eigu Einingar-Iðju. Félag-

ið á einnig tvær sjúkraíbúðir í Reykjavík.  

Yfir sumartímann voru teknar á leigu fimm 

og hálft orlofshús og íbúðir víðsvegar um 

landið. Einnig var ein íbúð tekin á leigu í 

Kaupmannahöfn.  

Vetrarleiga hefur verið mjög góð og hefur 

aukist ár frá ári. 

Íbúðir félagsins í Reykjavík eru alltaf í 

notkun og komast færri að en vilja þrátt fyrir 

fjölgun þeirra á undanförnum árum. Félagið 

er nú með í notkun sjö íbúðir í Reykjavík, en 

tvær þeirra eru notaðar sem sjúkraíbúðir. 

 
Tekin var ákvörðun um að hætta með tvær 

leiguíbúðir sem félagið hefur verið með í 

Reykjavík undanfarin ár og kaupa tvær aðrar í 

staðin. Þó engin breyting verði á fjölda íbúða 

sem félagsmönnum stendur til boða þá mun 

fjölga þeim vikum sem þeim stendur til boða í 

Reykjavík, því önnur íbúðin var leigð til hálfs 

á móti Fagfélaginu. 

Nýju íbúðirnar eru báðar í fjölbýlishúsinu 

Sólheimar 27, sem er stutt frá íbúðum félags-

ins í Ljósheimum. Önnur íbúðin er 104 m
2
 

fjögurra herbergja íbúð á fjórðu hæð og hin er 

89 m
2
 þriggja herbergja íbúð á sjöundu hæð. 

 

Umgengni ekki alltaf nógu góð 

Því miður segir umsjónarmaður félagsins í 

Reykjavík að umgengni í íbúðunum sé ekki 

nægilega góð.  

Með vikufyrirvara er hægt að panta lín á 

sængur og kodda hjá umsjónarmanni félagsins 

í Reykjavík. Allar upplýsingar um leiguna 

koma fram á samningi sem viðkomandi fær 

þegar hann leigir íbúð hjá félaginu.  

Félagið vill beina þeim tilmælum til félags-

manna að hringja ekki í umsjónarmanninn 

eftir klukkan tíu á kvöldin til sjö á morgnana 

nema lífið liggi við.  
 

Gæludýr eru bönnuð 

Gæludýr eru stranglega bönnuð í öllum 

húsum félagsins því dæmi eru um að slæm 

ofnæmistilfelli hafi komið upp. Nú er komið 

inn í leigusamninga félagsins að leigutaki 

skuldbindur sig til að borga kr. 25.000 sekt ef 

þessi regla er brotin. 
 

Nýting orlofshúsa 2010 

Auk þeirra húsa og íbúða sem félagið á vorum 

við með orlofsbústaði víðsvegar um landið í 

skiptum fyrir orlofshús á Illugastöðum og að 

auki tók félagið á leigu nokkur hús. Í töflum 

hér fyrir neðan má sjá nýtingu þeirra. 

 

Skiptihús Sumarvikur 

Einarsstaðir (2) ................. 22 

Munaðarnes (2) ................ 21 

Klifabotn í Lóni (1) .......... 12 

Brekkuskógur (2) ............. 20 

Ölfusborgir (1) ................. 11 

Úlfljótsvatn (1) ................. 9 
 

Leiguhús Sumarvikur 

Úthlíð (1) .......................... 10 

Súðavík (1) ....................... 8 

Bjarteyjarsandur (1) ......... 9 

Kaupmannahöfn (1) ......... 10 

Garðshorn (1) ................... 10 

 

  Sumar Helgar 

Hús í eigu félagsins vikur helgar vikur helgar 

Illugastaðir (5) (14 yfir veturinn) ... 73 18 32 299 

Flókalundur í Vatnsfirði (1) ........... 12    

Einarsstaðir (1) ............................... 12  1 1 

Svignaskarð (1) .............................. 14  7 23 

Tjarnargerði (0,8) ........................... 16  2 34 

Reykjavík (4,5) ............................... 68  151 13 

Egilsstaðir (1) ................................. 13  Föst leiga jan-maí + 4 3 

 

Fundir hjá félaginu 

Fjölmargir fundir voru haldnir á síðasta starfs-

ári. Þrír fundir voru haldnir í trúnaðarráðinu 

þar sem m.a. var fjallað um stöðuna í 

samningamálunum, uppstillingu í stjórn og 

trúnaðarráð og fulltrúa á ársfundi og þing.  

 
Á fyrsta fund trúnaðarráðs mætti Kristín 

Ástgeirsdóttir, framkvæmdastýra Jafnréttis-

stofu, og flutti fyrirlestur sem hún kallaði 

Verkalýðshreyfingin og jafnrétti kynjanna. Á 

fund númer tvö mættu Halldór Grönvold, 

aðstoðarframkvæmdastjóri ASÍ, sem fjallaði 

um vinnustaðaskilríki og Skúli Thoroddsen, 

framkvæmdastjóri SGS, sem fjallaði m.a. um 

skipulag SGS. Á þriðja fundi nefndarinnar 

fjallaði Soffía Gísladóttir, forstöðumaður 

Vinnumálastofnunar á Akureyri, um atvinnu-

leysið í Eyjafirði og þróun þess og einnig um 

þau úrræði sem stofnunin hefur. 

Átta fundir voru haldnir í samninganefnd-

inni  og  tveir  í uppstillinganefnd,  en  eins og  

 

undanfarin ár gekk mjög vel að fá fólk til að 

gegna störfum fyrir félagið. 

Í byrjun september voru haldnir fjórir 

fundir með trúnaðarmönnum. Fyrirkomulag 

fundanna var þannig að skipt var á þá eftir 

starfsgreinum og farið yfir sérmál hvers hóps 

og mál sem urðu að lokum uppistaðan í 

kröfugerð félagsins.  

Almennir félagsfundir voru haldnir á 

þéttbýlissvæðunum utan Akureyrar á árinu og 

voru kosnir svæðisfulltrúar á Grenivík og 

Ólafsfirði, en svæðisfulltrúar eru sjálfkjörnir í 

aðalstjórn félagsins. Í lok september hélt 

félagið sex félagsfundi, á jafnmörgum þétt-

býlisstöðum á svæðinu þar sem kynntar voru 

niðurstöður könnunar frá því í vor, en hún var 

þáttur í undirbúningi félagsins að kröfugerð 

fyrir komandi kjarasamningagerð félagsins. 

Einnig var farið yfir vinnu samninganefndar 

félagsins og drög að kröfugerðum kynntar. 
 

10 fundir voru haldnir í stjórn félagsins þar 

sem fjölmörg mál voru tekin fyrir, m.a. 

samningar, fjármál félagsins og önnur mál er 

varða félagsstarfið í heild. Margir aðrir fundir 

voru haldnir, t.d vinnustaðafundir og fræðslu-

fundir. Einnig mættu fulltrúar félagsins á 

ýmsa fundi fyrir hönd þess. 

Helstu mál sem tekin voru fyrir á 

stjórnarfundum félagsins: 

Á fyrsta fundi stjórnar, þann 29. apríl, var 

tekið jákvætt í erindi þar sem fjallað var um 

Fisktækninám við Eyjafjörð og sagt frá hug-

mynd um að stofna sérstakt félag um mál-

efnið. Ef af yrði verður félagið beðið um að 

vera stofnaðili og leggja fram stofnfé. Stjórnin 

samþykkti að verða stofnaðili ef félagið 

verður stofnað og leggja fram allt að kr. 

500.000 í stofnfé. 

Á fundinum var einnig farið yfir breytingar 

á umferðarlögum sem koma til með að skylda 

atvinnubílstjóra að sækja viku námskeið á 5 

ára fresti. Þetta myndi íþyngja þessari stétt 

fjárhagslega.  
 

Á fundi þann 10. júní var sagt frá aðal-

fundum orlofsbyggðanna á Illugastöðum, í 

Flókalundi og á Einarsstöðum. Farið var yfir 

hugmyndir um breytingar á skipulagi ASÍ 

sem voru til umræðu á formannafundi ASÍ 

sem haldinn var 25. maí sl. Einnig var farið 

yfir niðurstöðu af fundi ASÍ um lífeyrismál og 

einnig var kynntur vinnustaðasamningur við 

MS Akureyri sem undirritaður var 9. júní sl. 
 

Á fundi 6. september var farið yfir hugmyndir 

sem miðstjórn ASÍ sendi út um breytingar á 

skipulagi ASÍ. Tekin var ákvörðun um að 

halda námsdag fyrir trúnaðarmenn félagsins í 

nóvember og sagt var frá stofnfundi Fisk-

tækniskóla Eyjafjarðar, en þar var Anna 

Júlíusdóttir kosin í stjórn fyrir hönd félagsins. 

Einnig var lagt fram bréf sem sent var til 

Becromal Iceland ehf. þar sem sagt var upp 

samkomulagi Eininga-Iðju við fyrirtækið.  

Fjallað var um fund sem SGS mun standa 

fyrir þar sem fjallað verður um svarta atvinnu-

starfsemi í ferðaþjónustu. Ákveðið að senda 

fjóra fulltrúa á hann. Stjórnin skipaði einnig 

tvo starfsmenn félagsins sem eftirlitsmenn 

vegna vinnustaðaskírteina, þá Ásgrím og 

Þorstein. 
 

Á fundi stjórnar þann 10. september fór Gylfi 

Arnbjörnsson, forseti ASÍ, yfir tillögur sem 

miðstjórn ASÍ sendi til félaganna varðandi 

breytingar á skipulagi ASÍ Einnig fór hann 

yfir stöðuna í kjaramálum, bæði hvað kom út 

úr síðustu samningum og eins hvað væri 

framundan. 

Lögð var fram skýrsla frá Orlofsbyggðinni 

á Einarsstöðum um samanburð á kostnaði við 

að fá heitt vatn í byggðina. Einnig var lagt 

fram bréf frá Alþýðusambandi Norðurlands 

þar sem boðað var til fulltrúaráðsfundar og 

var samþykkt að formaður og ritari félagsins 

fari, ásamt formönnum starfsgreinadeilda. 

Greint var frá vandræðum með kalda 

vatnið í Tjarnargerði og var samþykkt að bora 

nýja holu til að koma því í lag. 

 
 

Á fundi þann 19. október var ákveðið að 

hætta að leigja tvær íbúðir í Reykjavík og 

kaupa tvær aðrar í staðin, helst í Ljósheimum 

eða næsta nágrenni. Sagt var frá að vel hefði 

gengið að bora eftir köldu vatni í Tjarnargerði 

og að unnið væri við að tengja nýju holuna. 

Sagt var frá fundum Matvælasviðs SGS og 

Opinbera sviðs sambandsins sem nýbúið var 

að halda. Einnig var sagt frá formannafundi 

SGS sem haldinn var á Egilsstöðum, en á 

honum kom m.a. fram að það væri mikil 

samstaða og einhugur í fólki. 

Greint var frá því að Virk Starfsendur-

hæfingarsjóður óskaði eftir breytingum á 

fyrirkomulagi sjóðsins á Akureyri. Vilji er til 

að ráða inn fagaðila sem hafi sérþekkingu á 

starfsendurhæfingu eða er með sambærilega 

menntun. Með þessu yrði aukning úr tveimur 

í tvö og hálft stöðugildi. Jákvætt tekið í 

erindið og ákveðið að fá Capacent Gallup til 

að auglýsa starfið og sjá um ferlið. 

Á fundinum var einnig sagt frá Sambands-

stjórnarfundi Alþýðusambands Norðurlands 

sem haldinn var á Illugastöðum 8. október sl. 

Góð mæting var frá öllum félögum á Norður-

landi og fróðleg erindi flutt. Ræðumenn voru 

m.a. Gylfi Arnbjörnsson, forseti ASÍ, og 

Stefán Haukur Jóhannesson, sendiherra 

Íslands í Brussel og aðalsamningarmaður 

Íslands í aðildarviðræðum við ESB. 
 

Á fundi þann 15. nóvember var farið yfir 

stöðu samningamála og sagt frá formanna-

fundi SGS sem haldinn var nokkrum dögum 

áður. Þar var kosin samninganefnd sambands-

ins og kom það í hlut Formanns Einingar-Iðju 

að vera formaður nefndarinnar, Hjördís Þóra 

frá Afli var kosin varamaður hans.  



8 

Á fundinum var samþykkt erindi frá 

Mæðrastyrksnefnd, þar sem óskað var eftir 

stuðningi félagsins fyrir jólin. Veittur styrkur 

að upphæð kr. 600.000. 

Kynnt var niðurstaða ferðanefndar vegna 

ferða félagsins næsta sumar og var sú 

ákvörðun samþykkt í stjórn. 

Tilkynnt var að búið væri að skoða sex 

íbúðir í Reykjavík og niðurstaðan hefði verið 

sú að kaupa tvær íbúðir í fjölbýlishúsinu 

Sólheimum 27. 

Farið var yfir fræðsludaginn sem haldinn 

var 5. nóvember sl. Rætt um hvernig menn 

hefðu upplifað daginn og allir sammála um að 

hann hafi heppnast vel. 

 
Tilkynnt var að 30 hefðu sótt um starf hjá 

félaginu sem ráðgjafa hjá Virk Starfsendur-

hæfingarsjóði og að Capacent Gallup hefði 

farið yfir umsóknirnar.  

Farið var yfir stöðuna á svæðinu varðandi 

málefni Heilbrigðisstofnunar Fjallabyggðar 

og Öldrunarstofnana Akureyrar. 
 

Á fundi þann 20. desember fór Hermann 

Brynjarsson, endurskoðandi félagsins, yfir 

úttekt sem hann gerði á Sjúkrasjóði félagsins. 

Samkvæmt reglum ASÍ á gera úttekt á Sjúkra-

sjóðum stéttarfélaga á fimm ára fresti. Í 

niðurstöðu úttektar kemur fram að eiginfjár-

staða sjóðsins er góð og að allt sem snýr að 

ávöxtun sjóðsins er í mjög góðu lagi. 

Farið var yfir vinnu skipulagsnefndar 

félagsins. Nefndin skilaði inn frumvarpi að 

nýjum lögum, en leggur ekki til miklar 

breytingar á þeim. 

Lagt var fram bréf frá Félagi Málm-

iðnaðarmanna þar sem þeir segja upp verk-

samningi um skráningu félagsgjalda fyrir þá.  

Niðurstaða varðandi ráðningu á nýjum 

ráðgjafa hjá Virk Starfsendurhæfingarsjóð var 

kynnt og einnig var skipað í uppstillingar-

nefnd fyrir næsta starfsár.  
 

Á fundi þann 1. febrúar var tekin fyrir og 

samþykkt tillaga um leiguverð á orlofshúsum 

félagsins næsta sumar. Einnig var samþykkt 

að bjóða félagsmönnum í fyrsta sinn til sölu 

veiðikort og útilegukort. 

Skipað var í nefnd til að endurskoða reglu-

gerð sjúkrasjóðs og einnig var skipað í upp-

stillinganefnd ráða og nefnda fyrir aðalfund, 

þar á meðal á aðalfund Stapa. 

Fjallað var um hitaveitu á Einarsstöðum og 

jafnframt var ákveðið að bjóða félagsmönnum 

sem eru lífeyrisþegar í leikhús. Á sýninguna 

„Með fullri reisn.“ 
 

Þann 13. mars kynnti Hermann Brynjarsson, 

endurskoðandi félagsins, reikninga félagsins 

fyrir síðasta ár. Fram kom að tekjuafgangur er 

rúmlega fimmtán milljónir og að teknu tilliti 

til fjármagnsliða er afgangurinn rúmlega 

þrjátíu og tvær milljónir króna. Staða sjóða 

félagsins er mjög góð. Stjórnin samþykkti 

reikningana og skrifaði undir þá. 

Í umræðunni hefur verið að endurnýja hús 

félagsins í Svignaskarði. Nú á aðeins eftir að 

endurnýja þrjú hús á svæðinu og hefur Efling 

ákveðið að breyta sínum tveimur og buðu 

félaginu að vera með í þeim pakka, en með 

því sparast umtalsverðar upphæðir. Stjórnin 

samþykkti að fara í samstarf við Eflingu um 

endurnýjun á húsi félagsins og er gert ráð 

fyrir því að húsið verði tilbúið til leigu vorið 

2012. 

Kynnt var bréf frá Sjómannafélagi Eyja-

fjarðar þar sem þeir segja upp verksamningi 

um skráningu félagsgjalda fyrir þá.  
 

Á síðasta fundi stjórnar sem haldinn var þann 

5. apríl sl. var m.a. farið yfir stöðuna í samn-

ingamálunum og einnig var farið yfir dagskrá 

og gögn sem stjórnin mun leggja fram á 

aðalfundi félagsins þann 12. apríl nk. 
 

Aðalfundir starfsgreinadeilda 

 
Aðalfundir starfsgreinadeildanna voru haldnir 

þann 15. febrúar sl. og var sama fyrirkomulag 

á fundunum eins og undanfarin ár. Allir fund-

irnir byrjuðu á sama tíma á sama stað, en var 

síðan skipt upp. Í upphafi sameiginlega 

fundarins flutti Bragi V. Bergmann erindi í 

léttum dúr um íslenskt mál og málfar þar sem 

hann fjallaði m.a. um limrur og margskonar 

kveðskap.  

Að erindi loknu var boðið upp á kaffi-

veitingar og svo hélt hver deild fyrir sig sinn 

aðalfund, hver á sínum stað í húsinu. Þar fóru 

fram venjuleg aðalfundarstörf, skýrslur, kosn-

ingar og fleira. Allir þessir fundir tókust vel 

en voru misvel sóttir, eins og alltaf. 

Formenn deilda og varaformaður stærstu 

deildarinnar eru sjálfkjörnir í stjórn félagsins. 

Varaformenn eru sjálfkjörnir í trúnaðarráð. 
 

Fundir og ársfundir 

Ársfundur Alþýðusambands Íslands var 

haldinn í október í Reykjavík og átti félagið 

10 fulltrúa á fundinum sem bar yfirskriftina 

Stop, hingað og ekki lengra. Megináhersla var 

lögð á efnahags- og kjaramál, velferðar- og 

vinnumarkaðsmál og atvinnu- og umhverfis-

mál. Einnig var fjallað um tillögur um 

breytingar á lögum ASÍ og m.a. samþykkt að 

breyta ársfundinum í þing sem haldið verður á 

tveggja ára fresti. 

Á ársfundinum var ákveðið að stofna ASÍ-

UL, þing ungs launafólks innan Alþýðusam-

bands Íslands. Rétt til setu á þinginu eiga einn 

fulltrúi hvers aðildarfélags ASÍ á aldrinum 

18-35 ára. Stofnuð hefur verið undirbúnings-

nefnd til að halda utan um stofnun ASÍ-UL 

sem í sitja fulltrúar allra landssambanda og 

félaga með beina aðild. 

Nú standa yfir samráðsfundir með ungu 

launafólki um allt land og á morgun verður 

einn slíkur haldinn hér á Akureyri.  

Fulltrúaráðsfundur AN var haldinn á 

Illugastöðum í október og formannafundur 

SGS var einnig haldinn í október. 

Aðalfundur Stapa var haldinn 6. maí í 

Skjólbrekku í Mývatnssveit og átti félagið þar 

38 fulltrúa. Björn Snæbjörnsson er fulltrúi 

félagsins í stjórn sjóðsins. 

Nafnávöxtun Tryggingadeildar sjóðsins var 

6,2% á árinu og raunávöxtun 3,5%. 12.712 

einstaklingar greiddu reglubundin iðgjöld á 

árinu og námu þau ríflega 5 milljörðum 

króna, sem er 4,8% hækkun frá 2009. Líf-

eyrisgreiðslur deildarinnar námu 2.985 millj. 

króna og hækkuðu um 8,9% frá 2009. 

Rekstur Séreignardeildar sjóðsins gekk vel 

á árinu. Deildin býður upp á 3 ávöxtunarleiðir 

Safn I, Safn II og Safn III og var raunávöxtun 

þeirra 13,9%, 9,9% og 6,1%. Heildareignir 

sjóðsins í árslok námu 109 milljörðum króna 

og hækkuðu um 8,7% frá fyrra ári eða um 8,7 

milljarða. 

Á heimasíðu Stapa, www.stapi.is, má fá 

frekari upplýsinga um starfsemi sjóðsins. Á 

sjóðfélagavefnum þeirra geta sjóðfélagar og 

rétthafar séreignar einnig skoðað eigin stöðu 

hjá sjóðnum. 
 

Framkvæmdir hjá félaginu 

Nýlokið er framkvæmdum í nýju íbúðunum í 

Reykjavík og í sjúkraíbúðinni í Ásholtinu, en 

ákveðið var að taka hana í gegn að innan.  

Orlofshús félagsins á Einarsstöðum var allt 

endurnýjað að innan. Á Akureyri var bætt við 

einni skrifstofu, þar sem ein var gerð að 

tveimur, og eining var kaffistofan lagfærð.  

Ennfremur var farið í almennt viðhald, í 

orlofshúsum og íbúðum, þar sem alltaf er þörf 

endurbóta. 
 

Þjónusta á skrifstofum félagsins 

Mikið álagi var á skrifstofur félagsins eins og 

undanfarin ár. Starfsmenn fá margar spurn-

ingar varðandi kaup og kjör, en slíkum fyrir-

spurnum hefur fjölgað mjög undanfarin ár. 

Greinilegt er að fræðsla fyrir unga fólkið er að 

skila sér, en undanfarin áratug hefur félagið 

beitt sér fyrir fræðslu í öllum tíundabekkjum á 

Eyjafjarðarsvæðinu og í öllum 1. bekkjum í 

Verkmenntaskólanum á Akureyri. Þó félagið 

fái ekkert greitt fyrir þessa þjónustu þá var 

ekki hægt að vera með fræðslu um réttindi og 

skyldur í VMA þar sem skólinn þurfti að 

hagræða í rekstri. Félagið fékk boð um að 

vera með fræðslu á opnum dögum í VMA og í 

MA og þáði það.  

Nokkuð mörg mál eru í gangi varðandi 

innheimtu á félagsgjöldum. Því miður koma 

upp á hverju ári mál er varða einelti og kyn-

ferðislega áreitni á vinnustöðum og eru þessi 

mál þau erfiðustu sem starfsmenn félagsins 

koma að.  

Á skrifstofur félagsins var hringt inn 

17.208 símtöl síðastliðna 12 mánuði, þ.e.a.s. 

1.434 á mánuði eða um 75 símtöl að meðaltali 

á dag, alla virka daga sem opið er. Þetta er 

http://www.stapi.is/

fyrir utan öll þau símtöl sem hringd eru í 

farsíma formanns og fleiri starfsmanna. 

Miðasala í Hvalfjarðargöng er þjónusta 

sem félagið býður upp á og er heilmikið 

notuð. Hver miði er seldur á kr. 580.  

Mikið hefur mætt á lögfræðingi félagsins 

bæði varðandi launakröfur, gjaldþrot og að-

stoð við starfsmenn við að túlka samninga. 

Rétt er að minna á samning sem félagið er 

með við PACTA lögmenn, en þeir sjá um alla 

lögfræðiþjónustu fyrir félagið. Starfsmönnum 

félagsins er heimilt að bjóða félagsmönnum 

sínum að leita viðtals og ráðgjafar hjá 

PACTA vegna ágreinings þeirra við vinnu-

veitendur, innheimtu launakrafna, skaðabóta-

mála eða annarra mála, sem starfsmenn 

Einingar-Iðju telja rétt að bjóða viðkomandi 

félagsmanni. Eining-Iðja ber kostnað af þeirri 

þjónustu sem unnin er fyrir félagsmanninn og 

ekki fæst greiddur úr hendi vinnuveitanda, 

þrotabús hans, ábyrgðasjóði launa eða af 

öðrum aðilum. Algjört skilyrði er að félags-

menn hafi fyrst samband við Einingu-Iðju og 

er það félagsins að meta hvort málinu verði 

vísað til lögfræðinga félagsins 

Í samningum er einnig kveðið á um að 

félagsmaður í Einingu Iðju, sem leitar til 

PACTA án þess að félagið hafi milligöngu 

þar um, skuli fá 15% afslátt af gildandi 

gjaldskrá PACTA á hverjum tíma. 
 

VIRK Starfsendurhæfingarsjóður 

 
Ráðgjafarnir sinna ráðgjöf fyrir félagsmenn 

allra stéttarfélaga í Eyjafirði. Á árinu varð 

aukning um eitt stöðugildi, en mikil ásókn er í 

viðtöl hjá ráðgjöfunum þremur, sem starfa í 

tveimur og hálfu stöðugildum, þeim Önnu 

Guðnýju Guðmundsdóttur, Elsu Sigmunds-

dóttur og Nicole Kristjánsson.  
 

 

 
 

Vinnustaðaskírteini 

Þann 15. ágúst sl. tók gildi samkomulag ASÍ 

og SA um vinnustaðaskírteini og eftirlit á 

vinnustöðum. Markmiðið er að tryggja að 

atvinnurekendur og starfsmenn þeirra fari að 

gildandi lögum, reglugerðum og kjarasamn-

ingum. Byggingastarfsemi, mannvirkjagerð, 

rekstur gististaða og veitingarekstur fellur 

undir gildissvið samkomulagsins 

Tveir starfsmenn félagsins voru skipaðir 

eftirlitsfulltrúar með vinnustaðaskírteinum, 

þeir Ásgrímur Örn Hallgrímsson og Þorsteinn 

E. Arnórsson. Þeir hafa rétt til aðgangs að 

vinnustöðum og heimild til að krefja atvinnu-

rekanda og launamenn hans um að sýna 

vinnustaðaskírteini.  
 

Útgáfa og kynningarmál 

Félagið gaf út að venju þrjú blöð á síðasta ári; 

orlofsblað, sumarblað og jólablað. Tvö blöð, 

sumarblaðið og jólablaðið, hafa verið borin út 

í öll heimili og fyrirtæki á félagssvæðinu, í 

rúmlega 11.000 eintökum, og hefur það mælst 

vel fyrir.  

Orlofsblaðið sem kom út í mars sl. var í 

fyrsta sinn borið út á öll heimili á svæðinu, 

ekki bara til félagsmanna. 

Heimasíðan var sem endranær vel virk á 

árinu. Á henni eru birtar nýjustu fréttir er 

varða félagsmenn, þar má einnig finna ýmsar 

gagnlegar upplýsingar. Vert er að benda 

áhugasömum á að þeir geta fengið sendan 

tölvupóst þegar síðan er uppfærð eða þá þegar 

frétt er sett inn á hana. Einfalt er að skrá sig á 

póstlista félagsins. Það eina sem þarf að gera 

er að fara inn á www.ein.is og smella þar á 

hlekk sem er til vinstri á heimasíðunni 

merktur Skráning á póstlista. 

 

Í janúar í fyrra tók félagið í notkun félagavef 

og hefur honum verið mjög vel tekið. 

Fjölmargir nota vefinn, t.d. til að nálgast 

ýmsar upplýsingar um stöðu sína hjá félaginu 

á einfaldan hátt, athuga með orlofshús og 

sækja um þau. Það eina sem þarf að gera er að 

fara inn á heimasíðuna okkar, www.ein.is , og 

smella þar á hnappinn Félagavefur. Í fyrsta 

sinn sem þetta er gert þarf að skrá sig og þá 

fær viðkomandi sendan veflykil á lögheimili 

sitt.  

